
CERTIFICADO

Adrian J. Marquez Caramés, secretario do Concello de Betanzos (A Corufia)
CERTIFICO o acordo que deseguido transcribo:

<<ACORDO DO PLENO DA CORPORACION

O Pleno da Corporacién, en Sesion Ordinaria do martes 25 de outubro de 2022, aprobou o
seguinte ACORDO:

3.- APROBACION DE PLAN DE MEDIDAS ANTIFRAUDE [SISTEMA DE XESTION DO PLAN
DE RECUPERACION, TRANSFORMACION E RESILENCIA]

Preséntase a consideraciéon do Pleno o informe-proposta, ditaminado pola comisién de
Programacion de data 20 de outubro de 2022, que a continuacion se transcribe:

“ASUNTO: APROBACION DE PLAN DE MEDIDAS ANTIFRAUDE [SISTEMA DE XESTION DO PLAN DE
RECUPERACION, TRANSFORMACION E RESILIENCIA]
EXPEDIENTE: 2021/X999/000595

ANTECEDENTES

PRIMEIRO. Coa finalidade de dar cumprimento &s obrigaciéns que o artigo 22 do Regulamento (UE)
241/2021 do Parlamento Europeo e do Consello, de 12 de febreiro de 2021, impén a Espafia en relacion
coa proteccion dos intereses financeiros da Union como beneficiario dos fondos do MRR, toda entidade,
decisora ou executora, que participe na execucion das medidas do PRTR debera dispor dun «Plan de
medidas antifraude» que lle permita garantir e declarar que, no seu respectivo &mbito de actuacion, os
fondos correspondentes utilizaronse de conformidade coas normas aplicables, en particular, no que se refire
a prevencion, deteccién e correccion da fraude, a corrupcion e os conflitos de intereses.

SEGUNDO. A alcaldia emitiu unha providencia de inicio solicitando informe sobre a aprobacion do plan de
medidas antifraude. A secretaria municipal elaborou o seu informe na mesma data co seguinte
CVD:gO9xmIWjwVr/QrGh+Fas.

TERCEIRO. O 23.05.2022 por decreto de alcaldia co CVD: So5PBQCBv1wQO0CzsSR8Q aprobouse o
Aprobar a constitucion do Comité Antifraude do Concello de Betanzos con obxecto de dar cumprimento as
obrigaciéns legais en materia de loita contra a fraude derivadas da xestion do Plan de Recuperacion,
Transformacion e Resiliencia.

CUARTO. O 21.09.2022 a mesa celebrou sesién para o exercicio inicial de avaliacién do risco, impacto e
probabilidade de risco de fraude, corrupcién, conflitos de intereses e dobre financiamento nos procesos da
execuciéon do Plan de Recuperacion, Transformacion e Resiliencia e acordos que procedan sobre o plan
antifraude. A acta conta co seguinte CVD: gAs4xLZ0O/8y5Kiy38hr6

Nesta acta aprobouse o documento de analise de riscos como o resto de documentos para levar a
aprobacion ao Pleno.

LEXISLACION APLICABLE
A Lexislacion aplicable é a seguinte:

— A Orde HFP/1030/2021, de 29 de setembro, pola que se configura o sistema de xestién do Plan de
Recuperacion, Transformacién e Resiliencia.

— O artigo 22 do Regulamento (UE) 2021/241 do Parlamento Europeo e do Consello, de 12 de
febreiro de 2021, polo que se establece 0 Mecanismo de Recuperacién e Resiliencia.

— Os artigos 21.1.a), d) e s) e 22.a) e d) da Lei 7/1985, de 2 de abril, reguladora das Bases do
Réxime Local.

CONSIDERACIONS
PRIMEIRO. O «Plan de medidas antifraude» deberd cumprir 0s seguintes requirimentos minimos:

a) Aprobacién pola entidade decisora ou executora, nun prazo inferior a 90 dias desde a entrada en
vigor da presente Orde ou, no seu caso, desde que se tefia cofiecemento da participacién na
execucion do PRTR.

b) Estruturar as medidas antifraude de maneira proporcionada e ao redor do catro elementos crave do
denominado «ciclo antifraude»: prevencién, deteccion, correccion e persecucion.

c) Prever a realizacion, pola entidade de que se trate, dunha avaliacién do risco, impacto e
probabilidade de risco de fraude nos procesos crave da execucion do Plan de Recuperacion,
Transformacion e Resiliencia e a sUa revision periddica, bienal ou anual segundo o risco de fraude e,
en todo caso, cando se detectou algin caso de fraude ou haxa cambios significativos nos
procedementos ou no persoal.

d) Definir medidas preventivas axeitadas e proporcionadas, axustadas &s situacions concretas, para
reducir o risco residual de fraude a un nivel aceptable.

e) Prever a existencia de medidas de deteccion axustadas aos sinais de alerta e definir o
procedemento para a sua aplicacion efectiva.

f) Definir as medidas correctivas pertinentes cando se detecta un caso sospeitoso de fraude, con
mecanismos claros de comunicacion das sospeitas de fraude.

g) Establecer procesos axeitados para 0 seguimento dos casos sospeitosos de fraude e a
correspondente recuperacion dos Fondos da UE gastados fraudulentamente.

h) Definir procedementos de seguimento para revisar 0s procesos, procedementos e controis
relacionados coa fraude efectiva ou potencial, que se transmiten & correspondente revision da
avaliacion do risco de fraude.

i) Especificamente, definir procedementos relativos & prevencion e correccion de situaciéns de
conflitos de interese conforme ao establecido nos apartados 1 e 2 do artigo 61 do Regulamento
Financeiro da UE. En particular, debera establecerse como obrigatoria a subscricién dunha DACI por
guen participen nos procedementos de execucién do PRTR, a comunicacion ao superior xerarquico da
existencia de calquera potencial conflito de intereses e a adopcién por leste da decisién que, en cada
caso, corresponda.

SEGUNDO. A efectos de lograr unha homogeneidad no desefio das medidas antifraude, e sen prexuizo da
aplicacion de medidas adicionais atendendo as caracteristicas e riscos especificos da entidade de que se
trate, recollese no anexo I1.B.5 da Orde 1030/2021 un cuestionario de autoevaluacion relativa ao estandar
minimo, e no anexo IIl.C orientacion sobre medidas de prevencion, deteccion e correccién da fraude,

corrupcion e conflito de intereses, no que se fai referencia as posibles medidas a adoptar para garantir unha
apropiada proteccién dos intereses financeiros da Unién na execucion de actuacions financiadas ou a
financiar polo MRR.

TERCEIRO. O procedemento para levar a cabo a aprobacion do Plan de medidas antifraude serd o
seguinte:

A. En primeiro lugar, deberase designar un Comité antifraude/pode tratarse tamén dunha comision ou
dunha unidade, que sera o responsable do desefio da estratexia de loita contra a fraude sobre a que se
elaborara o Plan, da elaboracion do mesmo, o seu seguimento, actualizacion e avaliacion do seu resultado.

A creacion o comité e designacion dos seus membros aprobarase pola Alcaldia.

Atendendo as Orientaciéns para o Reforzo dos mecanismos para a prevencion, deteccién e correccion da
fraude, a corrupcién e os conflitos de intereses, referidos no artigo 6 da Orde HFP 1030/2021, de 29 de
setembro, pola que se configura o sistema de xestibn do Plan de Recuperacion, Transformacion e
Resiliencia aprobadas pola Secretaria Xeral de Fondos Europeos, a composicion recomendada deste
comité, sempre tendo en conta o tamafio e particularidades de cada entidade seria a seguinte:

a. Responsable do 6rgano colexiado, que pode ser quen exerza funcidons analogas as de Subsecretario ou
persoa en quen delegue.

b. Quen exerza funcions anélogas & inspeccién de servizos na Entidade Local.

c. O responsable do Control de xestion, Control Interno ou Auditoria interna, sempre que a unidade de
control de xestidon non sexa a Inspeccion de Servizos.

d. Xefe da Oficina Orzamentaria ou 6rgano equivalente.

e. Organos xestores do subproyecto que sexan convocados, segundo o alcance da reunion que proceda.

f. Un representante do Servizo Xuridico da Entidade Local (Letrado consistorial), a titulo consultivo/asesor.
g. Representante do érgano que desempefie funciéns analogas as da Subsecretaria, que actuaria como
Secretario do Comité.

En entidades cunha estrutura mais complexa, estas Orientacions recomendan que se cre outro 6rgano:
Unidade para a coordinacion e o seguimento da xestion & que lle corresponderia velar polo cumprimento
dos principios transversais do MRR, contidos na Orde HFP 1030/2021, de 29 de setembro.

B. A vista dos resultados da avaliacion do risco de fraude realizada o comité desefiard as medidas
necesarias que permitan previr, detectar, corrixir e perseguir os intentos de fraude en base as cales se
redactara o Plan antifraude do Concello.

C. O Plan de medidas antifraude aprobarase polo Pleno da Corporacion en exercicio das competencias que
lle outorga os artigos 22.a) e d) da Lei 7/1985, de 2 de abril, reguladora das Bases do Réxime Local e
atendendo & recomendacion incluida na Guia para a aplicacién de medidas antifraude na execucién do Plan
de Recuperacion, Transformacion e Resiliencia publicada polo Servizo Nacional de Coordinacién Antifraude.

O contido do Plan estara a disposicién da cidadania na sede electrénica deste Concello.

D. O Plan antifraude aprobado sera remitido ao Servizo Nacional de Coordinacién Antifraude mediante
correo electrénico establecido ao efecto polo devandito Servizo.

O envio é unha recomendacién do Servizo Nacional de Coordinacién Antifraude, que estableceu unha
direccion de correo electronico para a sua realizacion e o seu obxectivo é a elaboracion da Estratexia
Nacional Antifraude no ambito da proteccion dos intereses financeiros da Union Europea fronte & fraude, a
corrupcion e outras actividades ilegais.

Por iso, de conformidade co establecido no artigo 175 do Regulamento de Organizacion, Funcionamento e
Réxime Xuridico das Entidades Locais aprobado por Real Decreto 2568/1986, de 28 de novembro, 0 que
subscribe eleva a seguinte proposta de acordo:

PRIMEIRO. Aprobar o Plan de medidas antifraude do Concello de Betanzos.

SEGUNDO. Publicar o texto integro do Plan na sede electronica deste Concello [dia efectos do seu xeral
cofiecemento.

TERCEIRO. Remitir o Plan de medidas antifraude do Concello de Betanzos aprobado ao Servizo Nacional
de Coordinacién Antifraude, por medio do correo electrénico habilitado ao efecto.”

Ditaminase favorablemente coa reserva de voto ao Pleno do PP e o BNG

A presidenta abre o debate e realizanse diversas intervencions en relacion ao sentido do voto.

A presidenta somete 0 asunto a votacion co conseguinte resultado:
Aprobado por maioria absoluta da Corporacion.

Votos emitidos: 16

Votos a favor: 14 [PSOE (9), PP (5)]

Votos en contra: 0

Abstencions: 2 [BNG (1), Ménica Carneiro (1)].>>

E para que conste para os efectos oportunos, coa excepcién prevista no artigo 206 do
Regulamento de organizacion, funcionamento e réxime xuridico das entidades locais, aprobado
polo Real decreto 2568/1986, do 28 de novembro, no senso de que o borrador da acta da sesién
mencionada non se someteu ainda & aprobacion, e a reserva dos termos que resultan desta,
expido e asino este certificado co visto e prace da alcaldesa, dona Maria Barral Varela.

DOCUMENTO ASINADO ELECTRONICAMENTE

A alcaldesa O secretario (Asinado para os efectos do artigo 2 do Real decreto 1174/1987)
Maria Barral Varela Adrian J. Marquez Caramés

